
SANOAT MAHSULOTLARINING 
RAQOBATBARDOSHLIGINI 
OSHIRISHDA INNOVATSION 
TEXNOPARKLARDAN 
FOYDALANISH 
MUVAFFAQIYATIGA TA’SIR 
ETUVCHI OMILLAR

Sobirxonov Akbarxon Aziz-o‘g‘li

Annotatsiуa: Ushbu maqolada sanoat mahsulotlarning raqobatbardoshligini oshirishda innovasion texnoparklardan foy-
dalanish muvaffaqiyatiga ta’sir etuvchi omillar keltirilgan. Shuningdek, texnoparklar faoliyati samaradorligini baholash 
koʻrsatkichlarining 4 ta asosiy guruhi oʻrganilgan va Oʻzbekiston Respublikasida innovasion tizimning “Universitet-tex-
nopark” modelini joriy etish yoʻllari taklif etiladi.

Kalit so‘zlar: texnopark, texnopolis, innovasiya, sanoat mahsulotlari, raqobatbardoshlik, texnologik yuksaltirish, bandlikni 
ta’minlash.
Abstraсt: This article presents the factors affecting the success of using innovative technopractices in increasing the 
competitiveness of industrial products. Also, 4 main groups of indicators for evaluating the efficiency of technology parks 
are studied, and ways to introduce the “University-technopractice” model of the innovation system in the Republic of 
Uzbekistan are proposed.

Keу words: technopark, technopolis, innovation, industrial products, competitiveness, technological improvement, 
employment provision.
Аннотация: В данной статье представлены факторы, влияющие на успех использования инновационных тех-
нопрактик в повышении конкурентоспособности промышленной продукции. Также изучены 4 основные группы 
показателей оценки эффективности технопарков и предложены пути внедрения модели инновационной системы 
“Университет-технопрактика” в Республике Узбекистан.

Ключевые слова: технопарк, технополис, инновации, промышленная продукция, конкурентоспособность, техно-
логическое совершенствование, обеспечение занятости.

K I R I S H
So‘nggi etti yilda mamlakatimizda Texnoparkning barpo etilishi minglab ish oʻrinlarini yaratish imkonini 

berdi. Buning natijasida aholining ijtimoiy darajasi yaxshilanmoqda. Texnoparklar mamlakatimiz iqtisodiyotida 
muhim oʻrin tutadi. Uning asosiy roli shundaki, uning hududida ilmiy laboratoriya va ishlab chiqarish binolari 
mavjud boʻlib, ular kichik innovasion kompaniyalarga juda qulay narxlarda ijaraga beriladi, bu esa mahsulot 
tannarxini pasaytirish imkonini beradi. Bundan tashqari, texnoparkning vositachiligi innovasion gʻoyalar va tex-
nologiyalar bozorini tartibga soladi, bu esa ishlab chiqarish xarajatlarini kamaytirishga yordam beradi.

Mamlakatimizda yuqori texnologiyalar sohasida innovasion texnoparklarning faoliyatini tashkil etilishi iqti-
sodiyotning yuqori texnologiyali tarmoqlarini jadal rivojlantirish uchun intellektual va moliyaviy resurslarning 
hududiy konsentarsiyasini ta’minlaydi.

Shu bois, Oʻzbekiston Respublikasi Vazirlar Mahkamasining 2019-yil 15-iyuldagi 589-sonli “Dasturiy mah-
sulotlar  va  axborot  texnologiyalari  Texnologik  parkining  faoliyatini  tashkil  etish  chora-tadbirlari  toʻgʻrisi-
da”gi qaroriga muvofiq, oldimizga dasturiy mahsulotlar va axborot texnologiyalari texnologik parki faoliyatini 
samralari tashkil etish, yuridik shaxslarni uning rezidentlari sifatida roʻyxatdan oʻtkaziish, soliq va bojxona imti
yozlarini qoʻllash tartibini belgilash, “startap-loyihalarni” har tomonlamma, shu jumladan, vechur moliyalashti-
rish asosida qoʻllab -quvvatlash maqsadi qoʻyilgan. [2]

Texnoparklarni samarali rivojlantirish mamlakatimizni rivojlantirishning strategik rejasini ishlab chiqishda, 
shuningdek, davlatning ijtimoiy-iqtisodiy siyosatini shakllantirish va asoslash, iqtisodiyotni rivojlantirishning 

rivojlantirishda investisiya faoliyatini ragʻbatlantirish chora-tadbirlari muhim ahamiyatga ega. 

M A V Z U G A  O I D  A D A B I Y O T L A R  T A H L I L I
Innovasion texnoparklar raqobatdardosh boʻlgan yuqori texnologiyali mahsulotlarni ishlab chiqish hududi 

sifatida qaraladi. Innovasiyalarni yaratish uchun qulay shart-sharoitlarni yaratish, barcha ishtirokchilarni turli 
profildagi xodimlar yuqori konsentrasiyali bitta ixcham saytga joylashtirish orqali tranzaksiya xarajatlarini mak-
simal pasaytirish innovasion infratuzilma sifatida texnoparkning asosiy maqsadi hisoblanadi.

Iqtisodchi olim K.A. Sharipov “Davlatimiz rahbari mamlakatimizda zamonaviy iqtisodiyotni texnologik yuk-
saltirish orqaligina bandlikni ta’minlash, kambagʻallikni qisqarish va inson kapitalida oʻsish sodir boʻlishini ilgari 
surib kelmoqda”, deb fikr yuritgan. [9]

Mahalliy olimlarimiz Toshqulov A.X., Sharipov K.A. “Texnopark fan, ta’lim va yuqori darajada rivojlangan 
ishlab chiqarishning hududiy integrasiyasidir. U ilmiy kuzatishlar asosida doimiy innovasiya davrini ta’minlay-
digan ilmiy markaz atrofida toʻplangan noyob madaniy, ijtimoiy, ta’lim va ilmiy ishlab chiqarishni birlashtiradi.”– 
deb ilmiy asoslangan fikr bildirganlar. [3]

Shuningdek, N.Q.Yoʻldoshevning fikriga qoʻra “Ilmiy gʻoyalarni ishlab chiqish va uni keyinchalik material-
lashtirishda yangi tashkiliy tuzilmalar-innovasion markazlar katta rol oʻynaydilar. Bular oʻz ichiga universitetlar 
va ilmiy ishlab chiqarish firmalarini oʻz ichiga oluvchi yangilik kiritishlarning vujudga kelgan texnologik faol 
kompaniyalaridir. Bu modelda innovasion biznes keng innovasion infratuzilma ichidagi barqaror oʻzaro alo-
qalarni qoʻllab-quvvatlaydi, axborotlarni norasmiy almashish va yangiliklarni sotish kanallarini shakllantirining 
rivojlangan tarmogʻiga ega. Silikonli vodiy bunday alyansning eng mashhur varianti boʻladi.” [4]

Xorijiy olim L.K. Tereshenko fikricha, “Innovasion infratuzilmaga odatda texnoparklar, biznes-inkubatorlar, 
elektron birjalar, venchur fondlari va boshqa tuzilmalar kiradi. Innovasion infratuzilmaning “ishlashi” zarur, bu 
innovasiyalarga bozor “talabi”siz va tegishli qonunchilik bazasisiz amalga oshirilishi qiyin. Innovasion faoliyat 
uchun infratuzilmani yaratish va ulardan foydalanish masalalari murakkab xarakterga ega boʻlib, ular koʻp 
jihatdan fan va innovasiyalar sohasiga, shuningdek, kichik va oʻrta biznesni qoʻllab-quvvatlash sohasiga ta’sir 
qiladi.” [5]

“Texnopark faoliyati innovasion jarayonning barcha bosqichlarini har tomonlama qoʻllab-quvvatlashga 
qaratilgan: gʻoyani rasmiylashtirish, yangi texnologiyani ommaviy ishlab chiqarishga joriy etish, innovasion 
mahsulotni sotish va undan foydalanishgacha. Natijada, ular an’anaviy korxonalardan yuqori texnologiyalarni 
tijoratlashtirishning turli bosqichlarida boʻlgan, shuningdek, texnoparklar bilan bogʻliq boʻlgan yirik kompani-
yalarning oʻz qobigʻida faoliyat yurituvchi kichik innovasion korxonalarning keng doirasi bilan ajralib turadi.” – 
deb V.X. Tribushnaya oʻz monorafiyasida fikr bildirgan. [6]

T A D Q I Q O T  M E T O D O L G I YA S I
Tadqiqot jarayonida iqtisodiy tahlil, statistik guruhlash, tizimli va qiyosiy tahlil va boshqa usullar qoʻllanilgan.

T A H L I L  V A Q  N A T I J A L A R
Biz tadqiq qilayotgan “TEXNOPARK” MChJ 2019-yil 10-iyunda tashkil etilgan. Bundan koʻzlangan maqsad 

import oʻrnini bosuvchi sanoat mahsulotlari, qurilish materiallari va maishiy texnika vositalari ishlab chiqarishni 
keng assortimentda tashkil etish, yangi ish oʻrinlari yaratishdan iborat.

“TEXNOPARK” MChJ Oʻzbekiston Prezidenti Shavkat Mirziyoyev tomonidan yuqori texnologiyali, raqo-
batbardosh, eksportga yoʻnaltirilgan va import oʻrnini bosuvchi ishlab chiqarishlar yaratish boʻyicha belgilangan 
vazifalarni amalda amalga oshirishga qaratilgan 20 ga yaqin loyihani birlashtirgan.

Ayni paytda Oʻzbekiston Respublikasida Texnoparklar soni – 21 ta, Texnoparklar tarkibiga kiruvchi korxo-
nalar soni – 1077 tani tashkil etadi.

1-jadval: 2023-yil 1-yanvar holatiga hududlar boʻyicha EIZlar, texnoparklar va klasterlar soni 

Jami
Shu jumladan:

EIZ Texnoparklar Klasterlar
Oʻzbekiston Respublikasi 864 20 21 506
Qoraqalpogʻiston Respublikasi 88 1 1 75
viloyatlar:
Andijon 59 1 1 38

Buxoro 62 2 2 40
Jizzax 62 2 1 40
Qashqadaryo 51 - 1 33
Navoiy 69 1 1 60
Namangan 93 2 1 31
Samarqand 68 1 1 40
Surxondaryo 72 2 1 44
Sirdaryo 47 2 1 33
Toshkent 43 4 1 19
Fargʻona 73 1 1 9
Xorazm 61 1 6 44
Toshkent shahri 10 - 2 -

Texnoparklar faoliyati samaradorligini baholashda shuni yodda tutish kerakki, ularning zamirida ushbu 
institusional birliklar uzoq muddatli loyihalardir. Ularning muvaffaqiyati innovasion jarayonga mavjud boʻlgan 
hudud infratuzilmasini maksimal darajada jalb qilishdagi faolligi bilan belgilanadi. Texnopark rivojlangan sari oʻzi 
joylashgan viloyat yoki shaharning ijtimoiy-iqtisodiy hayotining markaziga aylanadi. Shu munosabat bilan tex-
noparklarni shakllantirish va faoliyat yuritish samaradorligining asosiy jihatlaridan biri sifatida ularning muayyan 
hududlarning sanoat ixtisoslashuvi bilan oʻzaro bogʻliqligi koʻrib chiqilishi mumkin. Texnoparkning ishlash sama-
radorligi koʻplab alohida omillarning koʻp yoʻnalishli ta’sirini jamlovchi integral koʻrsatkich shaklida baholanadi. 

Texnoparklar faoliyati samaradorligini baholash koʻrsatkichlarining 4 ta asosiy guruhi mavjud: 

1.	 Texnopark rezidentlarining innovasion faolligi. Ushbu koʻrsatkichlar guruhi texnoparkning uni 
yaratishning asosiy maqsadiga (innovasion kompaniyalarni yaratish va rivojlantirishni ragʻbatlantirish, 
rezidentlarning xarajatlarini kamaytirish va ular uchun maxsus xizmatlarni yaratish) qanchalik mos keli
shini baholash imkonini beradi va ikkita koʻrsatkichni oʻz ichiga oladi: 

●	 texnopark rezidentlari tomonidan amalga oshirilgan oʻz ishlab chiqarish, ishlar va xizmatlarning 
joʻnatilgan tovarlari hajmiga texnopark rezidentlarining ilmiy tadqiqotlar va ishlanmalar boʻyicha xarajat-
larining solishtirma hajmi; 

●	 texnopark rezidentlari tomonidan yil davomida yaratilgan muhofaza etiladigan intellektual mulk obyekt-
lari soni, texnopark rezidentlari xodimlarining yil davomidagi oʻrtacha sonidan kelib chiqqan holda.

2.	 Texnopark rezidentlarining iqtisodiy faoliyati. Ushbu koʻrsatkichlar guruhi texnoparklar rezident-
lari faoliyatining samaradorligini ularning rivojlanish dinamikasi, mehnat unumdorligi, tashqi iqtisodiy 
faoliyat, shuningdek, investisiya faolligi nuqtai nazaridan baholash imkonini beradi va quyidagi koʻrsat-
kichlarni oʻz ichiga oladi: 

●	 mehnat unumdorligi darajasi texnoparkda texnopark rezidentlarining yillik umumiy daromadi texnopark 
rezidentlari xodimlarining oʻrtacha sonidan kelib chiqqan holda amalga oshiriladi. Texnopark hududidagi 
faoliyat rezidentlarga tovarlarning (ishlarning, xizmatlarning) oʻrtacha bozor qiymatiga nisbatan yuqori 
qoʻshilgan qiymatiga ega yuqori texnologiyali loyihalarni amalga oshirish imkonini beradi;

●	 texnopark rezidentlari mahsulotlari eksportining solishtirma hajmi (texnopark rezidentlari xodimlarining 
oʻrtacha soniga yil davomida texnopark rezidentlari mahsulotlarini eksport qilish hajmi); 

●	 texnopark rezidentlari tomonidan soliq va bojxona toʻlovlarining solishtirma hajmi (texnopark rezidentlari 
tomonidan barcha darajadagi budjetlarga bir yilda texnopark rezidentlari xodimlarining oʻrtacha sonidan 
kelib chiqqan holda soliq va bojxona toʻlovlari hajmi);

●	 texnopark rezidentlarining asosiy kapitalga kiritgan investisiyalarining solishtirma hajmi (texnopark 
rezidentlarining yil davomidagi texnopark rezidentlari xodimlarining oʻrtacha sonidan kelib chiqqan 
holda asosiy kapitalga kiritgan investisiyalari hajmi). 

●	 Texnopark rezidentlarining asosiy fondlarga kiritgan investisiyalari hajmi ‒ bu asosiy vositalarni sotib 
olish, yaratish va qayta ishlab chiqarishga yoʻnaltirilgan, shu jumladan, yangi qurish, rekonstruksiya 
qilish (kengaytirish va modernizasiya qilish) boʻyicha xarajatlar yigʻindisi boʻlib, bu ularning koʻpayishiga 
olib keladi. Boshlangʻich qiymati, mashinalar, asbob-uskunalar, transport vositalari, ishlab chiqarish va 

Sbiznes uskunalarini sotib olish, shuningdek, intellektual mulk obyektlariga investisiyalar va nomoddiy 

qidiruv xarajatlari; 

●	 texnopark rezidentlari daromadlarining oʻsish sur’ati.

3.	 Texnopark boshqaruv kompaniyasining samaradorligi. Ushbu guruh rezidentlarni jalb qilish, uning 
rivojlanish dinamikasi, investisiyalarni jalb qilish va infratuzilmani rivojlantirish nuqtai nazaridan tex-
nopark boshqaruv kompaniyasi samaradorligini baholaydi: 

●	 texnoparkning ijaraga beriladigan maydoni rezidentlari tomonidan bandlik darajasi bir yildan koʻproq 
vaqt amal qiladi;

●	 texnopark boshqaruv kompaniyasining pullik xizmatlar solishtirma hajmi (texnopark rezidentlariga 
boshqaruv kompaniyasi tomonidan koʻrsatiladigan pullik xizmatlar hajmi, shu jumladan, foydalanishga 
topshirilgan texnopark binolarining umumiy maydonidan kelib chiqqan holda ijara haqi);

●	  texnopark mavjud boʻlgan davrda toʻplangan binolar, inshootlar, infratuzilmalarni qurish, shuningdek, 
zarur jihozlarni sotib olish uchun jalb qilingan toʻgʻridan-toʻgʻri investisiyalarning solishtirma hajmi, koʻr-
satkich texnoparkning 1 m2 binolari uchun texnoparkning asosiy fondlariga budjet va budjetdan tash-
qari manbalardan toʻgʻridan-toʻgʻri investisiyalar hajmini aks ettiradi.

4.	 Texnoparklarning investitsion jozibadorligi va axborot ochiqligi (rezidentlar uchun qulay sha-
roitlar mavjudligi, texnoparkning axborot ochiqligi, texnopark rezidentlarini xizmatlar bilan 
ta’minlash va boshqalar). Asosiy xizmatlarga quyidagilar kiradi: rezidentlarga yer uchastkalarini 
ijaraga berish, rezidentlarga ijaraga binolar berish, aholi buyurtma qilgan tayyor binolar, inshootlar, 
inshootlarni qurish (xizmat koʻrsatish), jismoniy shaxslar va mulk xavfsizligini ta’minlash xizmatlari 
texnoparklar, telefon xizmatlari, Internet tarmogʻiga kirish xizmatlari, buxgalteriya va yuridik xizmatlar, 
reklama xizmatlari, pochta xizmatlari, kotiblik xizmatlari, oziq-ovqat mahsulotlari bilan ta’minlash va 
oziq-ovqat uchun ixtisoslashtirilgan joylarni jihozlash xizmatlari, tovarlar va yoʻlovchilarni tashish xizmat-
lari, transport vositalari bilan ta’minlash, viza va immigrasiyani qoʻllab-quvvatlash xizmatlari kabilar.

Ixtisoslashgan xizmatlarga quyidagilar kiradi: rezidentlarga ixtisoslashtirilgan uskunalar bilan ta’minlash, 
muhandislik xizmatlari, moliyaviy xizmatlar, shu jumladan, moliyaviy vositachilik xizmatlari, intellektual mulkni 
boshqarish sohasidagi xizmatlar, biznesni boshqarish va korxonalarni boshqarish boʻyicha konsalting xizmat-
lari, marketing tadqiqotlari, ta’lim va oʻqitish xizmatlari, texnologiya xizmatlari va eksport xizmatlari. 

Har bir texnoparkning integral koʻrsatkichi yuqoridagi guruhlardan har bir koʻrsatkich boʻyicha texnoparkga 
berilgan ballarni yigʻish yoʻli bilan hisoblanadi. Texnoparkning ishlash samaradorligi omil xususiyatlarining 
ahamiyati doimiy emas va ularning rivojlanishining oʻzgaruvchan tashqi va ichki sharoitlari ta’sirida oʻzgarib 
turadi, bu esa vaqt oʻtishi bilan ularning tarkibini oʻzgartirish zarurligini oldindan belgilab beradi.

Texnoparklarni tashkil etish va rivojlantirish boʻyicha xorijiy tarixiy tajribani oʻrganish va tahlil qilish shuni 
koʻrsatadiki, eng samarali texnoparklar mavjud qudratli texnik universitetlar negizida tashkil etilganlardir.

Texnoparkning asosiy ustuvor yoʻnalishlaridan biri innovasiyalar boʻyicha menejerlarni tayyorlash (qayta 
tayyorlash), innovasion loyihalarni boshqarish bilan bogʻliq muammoli oʻquv dasturlari va fanlarini (1-kursdan 
boshlab) joriy etish, ilmiy-texnikaviy loyihalarni tijoratlashtirish va transfer qilishdan iborat boʻlib, ishlanmalar, 
huquqiy himoya va intellektual mulkdan foydalanish, yangi mahsulotlar va texnologiyalarning tijorat salohiyatini 
baholashdir.

Ushbu modelning asosiy elementlaridan biri innovasion gʻoyalar tugʻiladigan va amalga oshiriladigan, fan, 
ta’lim va ishlab chiqarish oʻrtasidagi bogʻliqlik ta’minlangan oʻzaro bogʻlangan markazlar zanjiri boʻlgan innovat-
sion infratuzilma hisoblanadi.

Jahon tajribasi shuni koʻrsatadiki, innovasiyalarning rivojlanishi oliy oʻquv yurtlarida va ularga yaqin joy-
lashgan kichik innovasion tadbirkorlikning shakllanishi bilan bogʻliq. Talabalar har doim ham diplom olishmasa 
ham texnoparklar bir vaqtning oʻzida korporasiyalar uchun yangi texnologiyalar va kadrlarni tayyorlaydi, shu
ningdek, muayyan tarmoqlarni rivojlantirish va “kadrlar etishmasligi” bilan kurashish uchun ishlatilishi mumkin. 
Buning uchun qoʻllaniladigan mexanizmlarning ba’zilariga grantlar, soliq imtiyozlari va binolarni arzon ijaraga 
berish kiradi.

Universitet yaqinida texnopark tashkil etilishi ta’lim muassasasi uchun ham, talabalar uchun ham foydalidir. 
Bir tomondan, talabalar oʻzlarining almamaterlari yonida oʻzlarining startaplarini ochish, gʻoyani tijoratlashti-
rish va keyingi texnoparkdagi ofisni ijaraga olgan yirik kompaniya xodimi boʻlish imkoniyatiga ega boʻlishadi. 
Boshqa tomondan, universitet texnopark faoliyatida ishtirok etadi va tadqiqot va ishlanmalar natijalarini tijorat-
lashtirishda ishtirok etishni da’vo qila oladi, ya’ni texnoparkdagi kompaniyalar mahsulotlari va universitet bitiruv
chilari evaziga daromad oladi. Talabalar va olimlar tadbirkorlik tashabbuslarini rivojlantirish uchun imtiyozlarga 
ega bo‘ladi.

X U L O S A  V A  T A K L I F L A R
1.	 Shunday qilib, amaliyot shuni koʻrsatadiki, texnoparklar davlat tomonidan ilmiy-texnikaviy inqilob-

ning rivojlanishini qoʻllab-quvvatlaydigan va iqtisodiy tizimni optimallashtirish hamda ilmiy-texnikaviy 
taraqqiyot yutuqlarini qabul qilish ushbu siyosatning ustuvor yoʻnalishi boʻlgan mamlakatlarda eng 
muvaffaqiyatli rivojlanadi.

2.	 Ilmiy-sanoat parklari kelajakdagi texnopolislar – ilgʻor texnologiyalar, ilmiy tadqiqotlar va loyihalarni 
ishlab chiqish shaharlarining namunasidir. Aksariyat rivojlanayotgan mamlakatlar va iqtisodiyoti oʻtish 
davridagi mamlakatlar uchun ilmiy va sanoat parklarini ustuvor rivojlantirish strategiyasi eng yuqori 
texnologik darajadagi mintaqaviy markazlar tarmogʻini rivojlantirishga asoslangan faoliyatning yangi 
yoʻnalishlarini ochishga xizmat qilgani biz uchun tajriba saifatida ahamiyat kasb betadi.

3.	 Texnoparklarning yana bir muhim funksiyasini ta’kidlash kerak – bu “aql oqimini” saqlab qolishdir. Ayni 
paytda xorijga oʻqish yoki shartnoma boʻyicha ketayotgan yosh, iqtidorli olimlarning aksariyati u yerda 
doimiy yashash uchun qolmoqda, bu esa ilmiy-texnik salohiyatning barbod boʻlishi, yuqori malakali olim 
va mutaxassislarga talabning yoʻqligi bilan bogʻliq.

4.	 Ilmiy va tijorat faoliyati uchun qulay sharoitlar yaratilgan texnoparklar tarmogʻini rivojlantirish bu jara
yonni sekinlashtirishi mumkin, shuningdek, Gʻarbning yetakchi tadqiqot markazlarida tajriba toʻplagan 
va qaytgan olimlar salohiyatini ishlab chiqarishga qoʻllash uchun real imkoniyat beradi.

Xozirgi sharoitlarda mahsulot ishlab chiqarish jarayonini minimal xarajatlar bilan tez qayta qurishni ta’min-
lash uchun tubdan yangi avtomatlashtirish usullari zarur boʻldi. Natijada, “uchuvchisiz texnologiyalar” tubdan 
farq qiluvchi, moslashuvchan avtomatlashtirish vositalariga, kompyuterlar, kompyuter raqamli boshqaruvi bilan 
metallga ishlov berish uskunalari, sanoat robotlari, yangi aloqa vositalari va boshqalarni joriy etiladi.

Texnopolislar fan va ishlab chiqarish oʻrtasidagi oʻzaro munosabatlarning istiqbolli shaklidir. Texnopo-
lislarning faoliyati faqat yangi mahsulotlarni ommaviy ishlab chiqarish bosqichiga olib kelgan eng yangi ilmiy 
gʻoyalar va innovasion faoliyatning uzviy uygʻunlashuvini ta’minlaydi. Texnopolislar fan va ishlab chiqarish-
ning nisbiy avtonomiyasini engib, ularni manfaatdor sheriklarga aylantiradi. Shu ma’noda, texnopolislar va tex-
noparklarni juda istiqbolli hodisa sifatida tavsiflash mumkin, chunki bugungi kunda ishlab chiqarishni ilm-fan 
bilan uygʻunlashtirmasdan turib, uni yanada rivojlantirish mumkin emasligi aniq.

